
Алтай ауданында 10 млн теңгеден астам мемлекет қаржысын жымқырған 
есепшіге үкім шықты

Облыстық Төтенше жағдайлар департаменті Мемлекет­
тік өрт бақылау басқармасының бастығы Нұржан           

Өміржанов үйді-үйді аралап, түсіндіру жұымстары жүргі­
зіліп жатқанын айтты.

"Менмұндалаған" миллиондар

Алтай аудандық соты "Алтай қаласының сәулет, қала 
құрылысы және құрылыс бөлімі" мемлекеттік мекеме­

сінің бұрынғы бас есепшісі Анна Соколоваға қатысты үкім 
шығарды, деп хабарлайды газет тілшісі Hronika.kz-ке сілтеме 
жасап.

Облыс аумағында қаруды заңсыз сақтаған үш адам жауап­
қа тартылды

“Қарулы” азаматтар 
жазаландыОблыста жеке тұрғын үйлерді сату көрсеткіші бір айда 15%-

ға төмендеді.

Үйлер өтпей тұр

ШҚО-да жыл басталғалы 22 адам өрттен көз жұмды
Өлім әкелген өрт

Сот әйелді қызметтік жағдайын 
пайдаланып, бюджет қаражатын 
жымқырғаны үшін ҚР Қылмыстық 
кодексінің 189-бабы 3-бөлігінің 1 
және 2-тармақтарына сәйкес кінәлі 
деп таныды.

Соколова бұл бөлімде 2016 
жылдан бастап жұмыс істеген. 
Ал 2019 жылдан бастап мекеме 
мүлкін пайдалану құқығына ие бол-
ды. Қылмыстың жаңа схемамен 
өрбуіне бөлім басшысы себепші 
атанды. Қаржылық операциялар-
ды жеделдету мақсатында өзінің 
"Казтокен" электронды цифрлық 
қолтаңба кілтін Соколоваға беріп 
қойған. Осылайша бас бухгал-
тер құжаттарға бірінші қол қою 
құқығына ие болды. Мұның алдын-
да олай ету тек бөлім басшысының 
құзыретіне жататын.

Сот мәліметінше, 2024 жылдың 
қаңтарынан бастап Соколова жа
лақы, іссапар және еңбекке жа
рамсыздық құжаттарына қатыс
ты жалған есептер жасаған. 2024 
жылы 10 ай ішінде жиынтығы 
4,55 млн теңге жымқырды. Осы 
жылдың ақпанынан бастап күйеуі 
Петр Соколовтың шотына 2,1 млн 
теңге аударылған.

Былтыр жаз-күз айларында бух-
галтер өзіне жалақыны көбейтіп 
аударуды жалғастырған. Кейін 
күйеуінің атына тіркелген "Сокол 
Инвест" ЖШС-ға да ақша аудар-
ды. Алайда 2011 жылы тіркелген 
бұл компания нақты қызмет 
атқармай, орындалған жұмыс есе-
бін тапсырмаған.

Жеке кәсіпкер атынан рәсімдел
ген жалған есепшотқа тағы 857 

мың теңгеге жуық, ал жеке кәсіпкер 
шотына 367 мың теңге аударылды.

2024 және 2025 жылдары 
жүргізілген екі аудиторлық тексеріс 
нәтижесінде келтірілген жалпы 
шығын көлемі 10 066 970 теңге деп 
белгіленді.

Сотта әйел кінәсін толық 
мойындап, келтірілген шығынды 
толығымен өтеген. Іс қысқартылған 
тәртіппен қаралды. Сот оған екі 
жыл бас бостандығынан айыру 

жазасын тағайындап, мемлекеттік 
қызметте еңбек ету құқығынан өмір 
бойына айырды. Бірақ кәмелетке 
толмаған баласының болуына 
байланысты Қылмыстық кодекстің 
74-бабы негізінде жазаны орындау 
екі жылға шегерілді.

Сонымен қатар сотталған 
әйелден өтемақы қорына 78 640 
теңге өндірілді.

Баян ӨТЕПҚАЛИ

Осы бойынша рейдтер өткізіліп 
тұратын көрінеді.

– Азаматтардың қауіпсіздігін 
қамтамасыз ету, тұрғын үй секто-
рын өрт пен көміртек тотығымен 
уланудан қорғау департаменттің 
маңызды міндеттерінің бірі бо-
лып қала береді. Талдамалық 
мәліметтерге сәйкес, адамдардың 
көз жұмуы мен жарақаттану фак-
тілері азаматтардың қарапайым 
қауіпсіздік ережелерін білмей-
тінін көрсетеді, – деді Нұржан 
Өміржанов.

Өткен жылыту кезеңінде өңірде 
460 өрт тіркелген. Оның 341-і 
тұрғын үй секторында болды. 

– Бұл барлық өрттің шамамен 74 
пайызын құрайды. Жеке тұрғын үй 
секторында былтыр 21 адам ажал 
құшса, биыл 22 адам көз жұмды, – 
деді басқарма бастығы.

Адам өлімінің негізгі себептерінің 
54,5 пайызы отты қолдану кезінде-
гі салғырттықпен қабысқан. Соны-
мен қатар көміртек тотығымен ула-
ну фактілері де тіркеліп отыр. 

– Жыл басталғалы облыста 
көміртек тотығынан 21 адам зар-
дап шеккен. Оның ішінде 6 адам 
қайтыс болды, – деді азаматтық 
қорғау подполковнигі.

ТЖД өкілдері жылыту маусымы 
басталғанға дейін тұрғындарға 
пештерді, мұржаларды және 
электр жылыту құрылғыларын 
тексеріп, өрт қауіпсіздігі талапта-
рын сақтаудың маңыздылығын 
еске салады. Одан бөлек, үйлерге 
орнатылған датчиктердің де қа
уіптің алдын алуға көп көмек 
болғанын жеткізді.

– Осының арқасында Шемонаи-
ха ауданында 2 адам құтқарылды. 
Соңғы 6 жылда облыс бойынша 17 
мыңнан астам датчик орнатылып, 
олар 40 адамның, оның ішінде 
32 баланың өмірін сақтап қалуға 
мүмкіндік берді, – деді Нұржан 
Өміржанов.

Ұлжан СЕЙІТХАНОВА
Фото: ШҚО Өңірлік коммуни­

кациялар қызметі

Ұлттық статистика бюросы мә
ліметінше, биыл тамызда ел бойын-
ша жер үйлерді сату бойынша 8 088 
мәміле тіркелген. Бұл шілде айы-
мен салыстырғанда 5,8% аз.

Шығыс Қазақстандағы көрсет
кіш республикадағы орташа тө
мендеуден де жоғары болды. Об
лыста жеке тұрғын үйлер бойынша 
мәмілелер саны бір айда 15% кемі-
ген.

Салыстыратын болсақ, Қызыл

орда облысында жер үйлерді сату 
7,8%, Қарағанды өңірінде 6,3%-ға 
артқан. Ұлттық статистика бю-
росы кестесіне сәйкес, Шығыс 
Қазақстанда жеке үйді сатып алу 
бойынша 295 мәміле тіркелді. 
Ұлытау өңірімен қатар алғанда, 
бұл өңірлер бойынша ең төмен 
көрсеткіш.

Еркежан ОРАЛҒАЗИНА
Фото: ЖИ

Өңірде заңсыз айналымдағы 
атыс қаруын анықтап, қару
мен жасалатын құқық бұзушы
лықтардың алдын алу мақсатында 
жедел-профилактикалық іс-ша-
ра өткізілді.

Іс-шара нәтижесінде заңсыз 
айналымнан 4 дана атыс қаруы 
тәркіленді. Атап айтқанда, қару 
сақтау талаптарын бұзудың 7 
дерегі тіркеліп, ҚР ӘҚБтК-нің 

484-бабы бойынша рәсімделді. 
Қаруды тіркеу ережелерін 
бұзудың 5 фактісі анықталды.

Сонымен қатар ҚР ӘҚБтК-нің 
482-бабыне сәйкес қару мен оқ-
дәрілерді заңсыз сақтау және 
алып жүру фактісімен үш адам 
әкімшілік жауапкершілікке тар-
тылды.

Өз тілшіміз

Денесі табылды
Ертіс өзеніне секірген ер 

адамның денесі табылды.

ШҚО Төтенше жағдайлар де-
партаменті мәліметінше, оқиғаға 
байланысты іздеу жұмыстары 
тұрғын суға секірген күннен бері 
жүргізілген. Тұрғын 27 тамызда 
оқыс қадамға барған. 12 қыркүйек 
күні құтқарушылар оның денесін 
оқиға орнынан шамамен 800 метр 
қашықтықтан тапты.

Қайтыс болған азамат 1991 
жылы туған.

“Оқуға түсіремін”
 Өскемен тұрғыны алаяққа 

сеніп, 3 млн теңгесінен айырыл­
ды.

Медициналық университетке 
түсуге "қолұшын" созған адамның 
сөзіне иланған жігіт сұраған құ
жаттары мен 3 миллион теңге кө
лемінде ақша берген. 

– Бірақ уәде етілген көмек көр
сетілмеді. Құжаттар университетке 
тапсырылмаған, оқуға қабылдау 
жүзеге аспаған. Ал күдікті алған 
ақшасын жәбірленушіге қайтарған 
жоқ, – делінген облыстық Полиция 
департаменті мәліметінде.

Жедел іздестіру жүргізген поли-
ция қызметкерлері күдіктінің жеке 
басын анықтап, полиция бөліміне 
жеткізді. Аталған факті бойынша 
"Алаяқтық" бабымен қылмыстық іс 
қозғалды.

Есірткі сақтаған
Риддерде полицейлер жер­

гілікті тұрғын гаражынан төрт 
түп қарасора мен 5,8 келіден ас­
там кептірілген марихуана тап­
ты.

Фотосурет: ЖИ

Қалалық прокуратура мәлі
метінше, мұндай статистикаға 
жүргізушілердің көліктерін жаппай 
кетуі, кілттерін салонда ұмытып, 
автокөлігін дұрыс танымайтын 
адамдарға сеніп тапсыруы әсер 
етті. Мұндай әрекет материалдық 
шығынға ғана емес, ауыр 
зардаптарға да әкелуі мүмкін.

Мәселен, биыл сәуір айында ав
токөлік ұрлығы ауыр жол апатына 
себеп болған. Оқиға салдарынан 
ұрлаған адам мен басқа жүргізуші 
ажал құшып, тағы бір жолаушы 
ауыр жарақат алды.

Облыстық Полиция департа
менті мәліметінше, гаражда есір-
ткі сақталуы мүмкін деген ақпарат 
түскен соң жедел тінту жүргізілген. 
Нәтижесінде қарасорадан бөлек, 
есірткі қалдықтары бар ыдыс та 
тәркіленді.

Сараптама кептірілген заттың 
марихуана екенін растады. Атал
ған факті бойынша қылмыстық іс 
қозғалып, тергеу жүріп жатыр.

Ұрлық жиіледі
Өскеменде көлік ұрлығы 25%-

ға өскен.


